
E che a mÌ successe son,

Ma vegnimmo ä concluxion.



Stanco, frûsto, dizossôu,

Posso dî, per miacö, vivo

Finalmente poi gh’arrivo

A-o Pertuzo dexideôu!

(Chi me fesse serrâ o coêu.)



M’aspëttava o Sciô Grighêu.

Co-a so bella Compagnia

Anscietosi pe-o mæ arrivo....

Che me fen festa e allegria,

Criando: evviva! Scignoria!

Me rallegro!.. Sciâ è ancon vivo?...

Co-Cò-cò - Cà-cà - carissimo...



Grazie! grazie! rispondeivo;

Obbligato — obbligatissimo;

Ma ciù rëze no me poeivo.



In spalletta me piggion,

Me sguarron meza a marscin-na,

Comme in trionfo me porton

Drito drito ne-a Cuxin-na

Do Locale da Pappata,



M’imboccon un-na broddata

Tanto cada chi m’hà peôu,

Mà a m’hà un pö refucillôu.



O Padron de sto Locale

O l'ëa un atro originale

De Cabirda, senza denti,

Tutto pin de complimenti,

Che o parlava sempre lê,

C’un-na perrucchetta möa

